
Viðjulundur 1 Lundur

Múrsléttað

Gaflsneitt þak

Bárujárn

Steinsteypt

Einlyft Einlyft; Kvistir; Portbyggt

Árið 1940 byggt við íbúðarhúsið, einlyft
bygging til vesturs

1940 Árið 1940 var byggt við íbúðarhúsið,
einlyft bygging til vesturs

„Á fundi bygginganefndar þann 26. mars árið 1925 afgreiddi bygginganefnd Akureyrar leyfi Jakobs Karlssonar og meðeiganda hans fyrir
húsbyggingu, íbúðar- og peningshúss á erfðafestulandi þeirra í svonefndu Krossholti. Íbúðarhúsið á Lundi er einlyft steinhús með háu ,
gaflsneiddu risi og smáum kvisti á suðurhlið. Vestur úr húsinu er einlyft viðbygging með flötu þaki. Norðurálma, sem í upphafi voru gripahús er
ein hæð með háu risi auk tveggja gaflsneiddra kvista til norðurs, Þá er lítill kvistur á norðausturhorni, þar sem eru síðari tíma inngöngudyr, auk
þess sem nýlegt „gluggastykki“ er u.þ.b. á miðri framhlið norðurálmu. Allar eru byggingarnar múrhúðaðar og þök bárujárnsklædd. Grunnflötur
íbúðarhúss mælist skv. ónákvæmri mælingu á map.is u.þ.b. 9x10m auk viðbyggingar 8x6m en gripahúsálma mælist um 17x9m í N-S og
26x9m í A-V. Í Byggðum Eyjafjarðar 1970 er íbúðarhúsið sagt 653 rúmmetrar að stærð (sbr. Ármann Dalmannsson, Eggert Davíðsson og
Sveinn Jónsson 1973: 247).
Lundur var virtur til brunabóta í desember árið 1925 og þá lýst á eftirfarandi hátt: Íbúðarhús úr steini, 9,5x9m, einlyft með háu risi á kjallara. Á
gólfi voru 3 stofur, eldhús, forstofa og gangur. Á lofti voru 3 stofur, eldhús og forstofa og í kjallara 4 geymsluherbergi. Áfast við íbúðarhúsið
gripahús og heyhlaða úr steini, 34,5x9m , einlyft með háu risi á kjallara. Næst íbúðarhúsi var fjós fyrir 23 kýr, þar næst hesthús fyrir 6 hesta og
heyhlaða fjærst (nyrst) fyrir 1000 hesta (hestur er forn mælieining fyrir hey, miðaðist við hestburð og jafngildir um 100 "kg.). Undir fjósi og
hesthúsi var safngryfja og stórt pláss fyrir svörð við enda hesthússins. Þá var þess getið að í húsinu væri skólp, vatns- og rafleiðsla. (sbr.
Brunabótafélag Íslands 1922-29: 141).
Jakob Karlsson og Kristín Sigurðardóttir bjuggu hér myndarbúi allt til ársins 1949. Árið 1940 byggðu þau við íbúðarhúsið, einlyfta byggingu til
vesturs. Árin 1949-52 virðist hafa verið tvíbýlt á Lundi en þá eru samtímis búsett þar þau Ásgrímur Stefánsson og Guðrún Adolfsdóttir annars
vegar og Þorvaldur Jónsson og María Stefánsdóttir. Frá 1952 til 1956 eru aðeins síðarnefndu hjónin skráð ábúendur að Lundi. Árið 1955
keypti Samband Nautgriparæktarfélaga í Eyjafirði, S.N.E., Lund. Einnig keypti sambandið jörðina Rangárvelli, rétt handan Glerár. Kallaðist
býlið þá Búfjárræktarstöðin í Lundi. Var hin nýja búfjárræktarstöð formlega tekin í notkun 1. júní 1956 og var bústjóri fyrstu árin Ingólfur
Lárusson frá Gröf í Kaupangssveit. Árið 1958 reisti sambandið nýtt fjós fyrir 48 gripi og 2000 hesta heyhlöðu. Með tilkomu nýja fjóssins var
eldra fjósið nýtt sem sæðingastöð, en sú hafði fram að því (1959) verið starfrækt að Grísabóli (þar sem nú verslunarmiðstöðin Kaupangur).
Nýbyggingar þessar voru reistar norðan eldri bygginga.

Hér er um að ræða hefðbundna steinsteypuklassik

Húsið og upphafleg stafsemi þess hefur gildi í sögu landbúnaðar á Akureyri

Húsið hefur gildi sem hluti af umhverfinu.

Ytra útlit hússins hefur í stórum dráttum ekki tekið miklum breytingum frá upprunalegri mynd
fyrir utan viðbyggingu við íbúðarhús til vesturs.

Húsið er ekki í góðu ástandi.

Saga hússins hefur varðveislugildi. Lagt er til að húsið verði mælt upp og teiknað, ekki er gerð
tillaga að öðrum verndunarákvæðum.

Umsagnarskyld hús - appelsínugulur litur á korti

Upphafleg notkun: Landbúnaður
Núverandi notkun: Íbúð


